
ANNOTATSIYA 

Ushbu maqolada umumta’lim maktablarida matematika fanining “Birhad va 

koʻphadni birhadga boʻlish”mavzusini oʻqitishning oʻziga xos xususiyatlari boʻyicha 

fikr mulohazalar yuritilgan. Dars jarayonida foydalanish mumkin boʻlgan interfaol 

usullardan qoidani toʻgʻri ayt oʻyini va “matematik mozaika” usulidan namunalar 

keltirilgan. 

Kalit soʻzlar: matematika fani, birhad, koʻphad, dars jarayoni, interfaol usullar, 

“Qoidani toʻgʻri ayt” oʻyini, birhad va koʻphadni birhadga boʻlish. 

 

Kirish. 

Avvalo matematika tarixi matematik fanlar jumlasiga kirishini e’tirof etish joiz. 

Ma'lumki, matematik fanlarning sohalari turli-tuman boʻlishiga qaramay, ular 

umumiylik belgisi ostida bitta predmetga birlashtirilgan. Matematika predmetining 

sanab oʻtilgan elementlari oʻzaro bogʻliq va rivojlanishda. Biror aniq davrda shu 

rivojlanish qanday roʻy bergan, keyinchalik bu rivojlanish qanday tus oladi, shularni 

oʻrganish, natijada ularning sabablarini ochib berish matematika tarixi predmeti 

zimmasiga yuklatiladi. Demak, matematika tarixi matematika rivojlanishining 

obyektiv qonunlari haqidagi fan ekan. Shu sababli ham matematika tarixi juda katta 

masalalarni hal etishiga toʻgʻri keladi.Bu vazifalar roʻyxatini keltirish ancha mushkul 

ish, ammo boʻlajak matematika oʻqituvchilari matematika tarixidan nimalarni bilishlari 

zarur ekanini sanab koʻrsatish mumkin. Birinchidan, boʻlajak matematika oʻqituvchisi 

matematikaning rivojlanish bosqichlarini, matematik tushunchalar qadim-qadim 

zamonlarda qanday shakllanganini bilish, ikkinchidan, fan sifatidagi matematika 

qanday yoʻllar bilan shakllanganligini bilish, uchinchidan, fan sifatidagi va oʻquv 

predmeti sifatidagi geometriyaning rivojlanish tarixi bilan tanish boʻlish, toʻrtinchidan, 

trigonometriya tarixini bilish, beshinchidan, algebraning vujudga kelishi, rivojlanishi, 

hozirgi kundagi ahvoli bilan tanish boʻlish, oltinchidan, matematik tahlil predmeti, 

uning boshlangʻich tarixini bilish zarur. Bundan tashqari, matematika tarixini 

oʻrganishda hozirgi zamon mantiqiy strukturalarning tarixiy xarakteri, ularning 

rivojlanish dialektikasi sistemali oʻrganilishi kerak, bu esa matematika sohalarining 

nisbati va ular rivojlanishining istiqbolini bilib olishga yordam beradi.Matematika 

tarixi predmeti koʻp sondagi boshqa fanlar va ularning tarixi bilan bogʻliq, bu esa uning 

muammolari doirasini yanada kengaytiradi va tarixiy-matematik tekshirish metodlari 

rolini orttiradi. XIX asrning oʻrtalaridan boshlanadi. Bu davr matematik abstraksiya 

rolining ortishi, matematikada matematik modellash keng koʻlamda qoʻllanilishi bilan 

xarakterlanadi. Mana shu davrda klassik matematika deb ataladigan matematika oʻzi 

uchun, matematikaning boshqa sohalari uchun tatbiq etishga ancha torlik qilib qoldi. 

Sababi, matematika juda koʻp tarmoqlarga ajralib ketdi, unda aksiomatik metod keng 

rivojlandi, natijada yangi matematik tushuncha-matematik struktura vujudga keldi. 

Matematik struktura tushunchasi bir qaraganda bir-biridan juda uzoq tuyulgan 

matematik faktlar va metodlarning birligini oʻrgatishga yordam beradi. 

Mana shularni oʻrgangan holda ushbu maqolada birhadlar va koʻphadlarni 

birhadga boʻlish mavzusini oʻqitish boʻyicha ayrim mulohazalar keltiriladi va uslubiy 

koʻrsatmalar beriladi. 

 

Adabiyotlar tahlili. 

[1] maqolada algebraik ifodalarni qo‘shish, ayirish va ko‘paytirishni interfaol 

usullarni qo‘llash orqali o‘rgatish usullari berilgan. Ikkinchi darajali tenglamalar va 

ularni yechish metodlari, ularning geometrik tasviri, kvadrat tenglamalarga 

keltiriladigan masalalarni yechish bayon etilgan. G‘iyosiddin Abulfath Umar ibn 

Ibrohim Xayyomning fan sohasiga qo‘shgan hissasi haqida ma’lumotlar keltirilgan. 

[2] maqolada to‘garakning doimiy a’zolari soni va to‘garak mashg‘ulotlari 

tashkil qilish yo‘llari haqida tavsiyalar berilgan. Parallel sinf o‘quvchilari uchun 

to‘garaklar tashkil etilishi natijalari, mashg‘ulotlar davomiyligi haqida fikrlar qayd 

qilingan. Mashhur Eyler formulasining ajoyib tatbiqi bayon qilingan. Mukammal 

sonlar va sonning butun qismi hamda uning xossalari haqida ma’lumotlar keltirilgan. 

[3] maqolada matematika fanidan o‘quv mashg‘ulotlarini samarali tashkil etish 

bo‘yicha ayrim metodik tavsiyalar keltirilgan. Funksional analiz fanining “Chiziqli 

operatorning spektri va rezolventasi” mavzusini o‘qitishda ayrim interfaol usullarning 

qo‘llanilishi tadqiq qilingan. 

[4] maqolada Funksional analiz fanining “Chiziqli integral tenglamalar” 

mavzusini o‘qitishda interfaol usullarning o‘rni tahlil qilingan. Dastlab chiziqli integral 

tenglamalar va ularni yechish usullari qisqacha bayon qilingan. Chiziqli integral 

tenglamalarni yechish usullarini qanday tanlash bo‘yicha fikr-mulohazalar berilgan. 

Algebraik tenglamaga keltirish usuli orqali yechiladigan chiziqli integral tenglamalar 

bilan bog‘liq masalalar keltirilgan. O‘quv mashg‘uloti boshida, talabalarning mavzuni 

o‘zlashtirganlik darajasini aniqlashda va mavzuni takrorlashda qo‘llaniladigan 

innovatsion metodlar muhokama qilingan. 

[5] maqolada Matematik analiz, Funksional analiz va Matematik analizning 

tanlangan boblari fanlarining muhim bo‘limlaridan biri bo‘lgan “O‘zgarishi 

chegaralangan funksiyalar” bo‘limini o‘qitishga oid metodik tavsiyalar keltirilgan. 

O‘zgarishi chegaralangan funksiyalar va to‘la variatsiyaga oid ma’lumotlar hamda 

to‘la variatsiyani hisoblashning asosiy xossalari bayon qilingan. Talabalarning 

mavzuni o‘zlashtirganlik darajasini aniqlash imkonini beruvchi bir qator interfaol 

usullar va ularning qo‘llanilishi haqida fikr-mulohazalar yuritilgan. 

[6] maqolada uch zarrachalar sistemasiga mos model operatorni ikkita Fridrixs 

modellarining tenzor yig‘indisi ko‘rinishida tasvirlab o‘rganish usuli bayon qilingan. 

Bunda Funksional analiz fanining asosiy tushunchalari va metodlaridan foydalanilgan. 

[7] maqolada maqolada vektorlarning nuqta mahsuloti mavzusini kompyuterda 

o‘qitish texnologiyalaridan foydalangan holda o‘qitishning afzalliklari batafsil 

yoritilgan. Analitik geometriya fanini o‘zlashtirmoqchi bo‘lgan o‘quvchining 

qiziqishlari, dunyoqarashi, tafakkuri, intellektual va kasbiy qobiliyatlari ana shunday 

texnologiyalar asosida o‘qitishni tashkil etish jarayonida namoyon bo‘ladi. Oliy o‘quv 

yurtlarida talabalarga skalyar ko‘paytma tushunchasini o‘rgatishda kompyuter o‘qitish 

texnologiyalaridan foydalanish usullarini oshirish yo‘llari tahlil qilingan.  

[8] maqolada yangi o‘qitish usullariga ta’sir qiluvchi geometriyaning ba’zi 

xususiyatlarining roli, shuningdek, geometriyaning boshqa bo‘limlar bilan aloqasi 

ko‘rib chiqiladi. Geometriyani o‘qitishda yangi metodlarni qo‘llash, shuningdek, 

tegishli axborot texnologiyalari taraqqiyotini muhokama qilamiz. Geometriya 

darslarida doska, bo‘r, qog‘oz, qalam kabi klassik buyumlardan foydalanish yetarli 

emasligini zamonaviy tajriba tasdiqlaydi. Axborot tizimlari ko‘p harakat qilmasdan 

darslarni yanada dinamik va qiziqarli qilish imkonini beradi. Shu o‘rinda analitik 

geometriyada axborot texnologiyalari (AKT) haqida to‘xtalib o‘tilgan. 

[9] maqolada oliy o‘quv yurtlarining pedagogik ta’lim yo‘nalishlarida 

o‘qitiladigan “Oliy matematika” fanidan mustaqil ishlarni tashkil etish masalalari 

ko‘rib chiqilgan. Oliy ta’lim sifatini oshirishda mustaqil ta’limning o‘rni yoritilgan. 

“Oliy matematika” fanidan mustaqil ishlash uchun tavsiya etilgan mavzularning 

taxminiy ro‘yxati keltirilgan. Mustaqil ta’lim shakllari va uni tayyorlashda e’tiborga 

olinishi lozim bo‘lgan jihatlarga alohida e’tibor berilgan. 

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

Asosiy qism. 

Bir nechta birhad va koʻphadlarni qoʻshish, ayirish, koʻpaytirish va natural 

koʻrsatkichli darajaga koʻtarish natijasida yana koʻphad hosil boʻlishi oldingi 

paragraflarda koʻrsatildi. Sanab oʻtilgan bu amallar ichida boʻlish amali uchramadi. 

Boʻlish amalini oʻz ichiga olgan ifodalar V bobda batafsil qaraladi. Ba’zan boʻlish 

natijasida ham koʻphad hosil boʻladi.Raqamlar bilan yozilgan koʻpaytuvchilar sonli 

koʻpaytuvchilar, harflar bilan belgilangan koʻpaytuvchilar esa harfiy koʻpaytuvchilar 

deyiladi. Sonli va harfiy koʻpaytuvchilar koʻpaytmasidan iborat algebraik ifoda birhad 

deyiladi. Masalan, ushbu ifodalar birhadlardir: abc ,4a·3ab  

Teng koʻpaytuvchilar koʻpaytmasini natural koʻrsatkichli daraja shaklida yozish 

mumkin boʻlganligi uchun sonning darajasi va sonlar darajalarining koʻpaytmasi ham 

birhadlar deyiladi. Har bir sonni shu son bilan birning koʻpaytmasi shaklida yozish 

mumkin boʻlgani uchun a3 8, 2, koʻrinishdagi ifodalar ham birhadlar deb hisoblanadi 

Umuman, birinchi oʻrinda turgan faqat bitta son koʻpaytuvchidan va har xil asosli 

harfiy darajalardan tuzilgan birhadni standart shakldagi birhad deyiladi. Har qanday 

birhadni standart shaklda yozish mumkin. Buning uchun barcha son koʻpaytuvchilarni 

oʻzaro koʻpaytirish va ularning koʻpaytmasini birinchi oʻringa yozish kerak. Soʻngra 

bir xil harfiy koʻpaytuvchilar koʻpaytmasini daraja shaklida yozish kerak. Harfiy 

koʻpaytuvchilar koʻpincha, shart boʻlmasa ham, alifbo tartibida joylashtiriladi. 

Birhadning standart shaklida bir xil harflar yoʻqligini eslatib oʻtamiz. Standart shaklda 

yozilgan birhadning son koʻpaytuvchisini shu birhadning koeffitsiyenti deyiladi. 

Algebrada koʻpincha birhadlarning yigʻindisi yoki ayirmasidan iborat boʻlgan 

algebraik ifodalar qaraladi. Masalan, a rasmda tasvirlangan shaklning shtrixlangan 

qismining yuzi 
2

2

1
bac   teng, b rasmda tasvirlangan shaklning yuzi esa ab - c2 ga teng. 

2

2

1
bac   ifoda ushbu ikkita birhadning yigʻindisi: ac

2

1
 va 

2b ; 
2cab   ifoda ab va c2 

birhadlarning ayirmasi yoki ab va (-c2 ) birhadlarning yigʻindisi. Bu ifodalar 

birhadlarning algebraik yigʻindisi boʻladi. Bunday ifodalar koʻphadlar deyiladi. Bir 

nechta birhadning algebraik yigʻindisi koʻphad deyiladi. Koʻphadni tashkil qiluvchi 

birhadlar shu koʻphadning hadlari deyiladi. 

 

1. Birhadni birhadga boʻlish. Masala. 32a3b2 birhadni 4a2 birhadga boʻling. 

Sonni sonlar koʻpaytmasiga boʻlish xossasidan foydalanamiz: sonni koʻpaytmaga 

boʻlishda shu sonni koʻpaytmaning birinchi koʻpaytuvchisiga boʻlish kerak, soʻngra 

hosil boʻlgan natijani ikkinchi koʻpaytuvchiga boʻlish kerak va hokazo. Natijada, 

32a3b2:4a2=(32a3b2:4):a2. Endi ushbu qoidani qoʻllaymiz: koʻpaytmani songa 

boʻlishda koʻpaytmaning koʻpaytuvchilaridan birini shu songa boʻlish kerak. U holda 

(32:4) (a3b2:a2)=8ab2 

2. Koʻphadni birhadga boʻlish. Koʻphadni birhadga boʻlish uchun koʻphadning 

har bir hadini shu birhadga boʻlish va hosil boʻlgan natijalarni qoʻshish kerak. 

Koʻrilgan misollarda birhad (koʻphad)ni birhadga boʻlish natijasida birhad 

(koʻphad) hosil boʻladi. Bunday hollarda koʻphad birhadga qoldiqsiz boʻlinadi, 

deyiladi. Ammo koʻphadni birhadga qoldiqsiz (butun) boʻlish hamma vaqt ham 

mumkin boʻlavermaydi. Masalan, ab+ac koʻphad ab birhadga qoldiqsiz (butun) 

boʻlinmaydi. Birhad (koʻphad)ni birhadga boʻlishda harflar boʻluvchi nolga teng 

boʻlmaydigan qiymatlarni qabul qiladi, deb faraz qilinadi. 

Mavzuga oid misollar: 

1) b5:b2                              2) 5a : a       

3) pqn:3xuy             4) abc:2bc 

5. Jumlalarni matematik tilda yozing:  

1) m sonning kvadratini;  

2) a sonning kubini;  

3) c va 3 sonlar yigʻindisining kvadratini; 

4) c va 3 sonlar kvadratlarining yigʻindisini. 

6.Jumlalarni matematik tilda yozing:  

1) n va m sonlar ayirmasining kvadratini;  

2) n va m sonlar kvadratlarining ayirmasini; 

3) n va m sonlar ayirmasining kubini;  

4) 
2

1
 va b sonlar kublarining ayirmasini. 

7. )4(:)416( 22223223 babababa    

Savollarga javob bering: 

1.Birhad deb nimaga aytiladi? 

2. Koʻphadga ta’rif bering. 

3. Birhad va koʻphadning standart shakli nima? 

4. Birhadni birhadga koʻpaytirishga misol keltiring. 

5. Birhadni birhadga boʻlganda natija koʻphad chiqishi mumkinmi? 

6. Birhad va koʻphadning eng yuqori darajasi nima? 

7. Koʻphadni birhadga boʻlganda doim qoldiqsiz boʻlinadimi? 

8. Oʻxshash hadlarni ixchamlash deganda nimani tushinasiz? 

Tarixiy ma’lumotlar. Yurtdoshimiz buyuk matematik va astronom olim Abu 

Abdulloh Muhammad ibn Muso al-Xorazmiy (783—850) ning arifmetik („Algorizmi 

hind hisobi haqida“) va algebraik („Aljabr val-muqobala“) asarlari matematikaning 

rivojiga nihoyatda kuchli ta’sir koʻrsatdi. Bu asarlar koʻp tillarga tarjima qilindi, asrlar 

davomida matematikadan asosiy qoʻllanma boʻ- lib xizmat qildi. „Algorizmi hind 

hisobi haqida“ risolasining XII asr boshidagi lotincha tarjimasi Angliyaning Kembrij 

universitetida saqlanadi. Al-Xorazmiyning bu asari tufayli Yevropaga oʻnli sanoq 

sistemasi kirib borgan. „Muhammad Muso Xorazmiyning oʻnlik sanoq sistemasini, 

algoritm va algebra tushunchalarini dunyoda birinchi boʻlib ilm-fan sohasiga joriy 

etgani va shu asosda aniq fanlar rivoji uchun oʻz vaqtida mustahkam asos yaratgani 

umuminsoniy taraqqiyot rivojida qanday katta ahamiyatga ega boʻlganini barchamiz 

yaxshi bilamiz“, – deb yozgan edi Oʻzbekiston Respublikasining birinchi Prezidenti I. 

A. Karimov oʻzining „Yuksak ma’naviyat – yengilmas kuch“ asarida. Xorazmiy 

algebrasi — „Al-jabr val-muqobala hisobi haqida qisqacha kitob“ asarining arabcha 

nusxasi Oksford universitetining Bodleyan kutubxonasida saqlanadi. Risola uch 

qismdan iborat: 1) algebraik qism; 2) geometrik qism; 3) vasiyatlar haqidagi qism 

(Xorazmiy uni „Vasiyatlar kitobi“ deb atagan). AlXorazmiy risolasida barcha 

masalalarning bayoni va yechimlari soʻzlar bilan beriladi, hech qanday belgilashlar, 

harfiy ifodalar ishlatilmaydi. Al-Xorazmiy yozadi: „... Men arifmetikaning oddiy va 

murakkab masalalarini oʻz ichiga oluvchi „Al-jabr val-muqobala hisobi haqida 

qisqacha kitob“ni ta’lif qildim, chunki meros taqsim qilishda, vasiyatnoma tuzishda, 

mol taqsimlashda va adliya ishlarida, savdoda va har qanday bitimlarda va shuningdek, 

yer oʻlchashda, ariqlar oʻtkazishda, muhandislikda va boshqa shunga oʻxshash turlicha 

ishlarda kishilar uchun bu zarurdir“. Binobarin, olim oʻzining bu asarini kundalik hayot 

talabi va ehtiyojlarini hisobga olgan holda yozgan. 

Noma’lum kattaliklarni harflar bilan belgilash mashhur yunon matematigi 

Diofant (III asr) asarlaridayoq uchraydi. Koeffitsiyentlarni ham, ma’lum miqdorlarni 

ham harflar bilan belgilashni F. Viyet (1540—1603) birinchilardan boʻlib qoʻllagan. 

Algebraik tenglamalarni umumiy holda tadqiq qilish harfiy koeffitsiyentlar 

kiritilgandan keyingina mumkin boʻldi. F. Viyet undosh bosh lotin harflari — B, G, D, 

... bilan koeffitsiyentlarni, unli harflari — A, E, I, ... bilan esa noma’lumlarni 

belgilagan. Mashhur fransuz matematigi va faylasufi R. Dekart (1596—1650) 

koeffitsiyentlarni belgilash uchun lotin alifbosining dastlabki (kichik) harflari a, b, c, 

d, ... dan, noma’lumlarni belgilash uchun esa alifboning oxirgi harflari x, y, z lardan 

foydalangan. Darajaning hozirgi zamonaviy belgilanishi a 2 , a 3 , ..., a n (n — natural 

son)ni ham Dekart kiritgan (1637- yil). „Al-jabr val muqobala“ asarining „Koʻpaytirish 

haqida bob“ida al-Xorazmiy birhadlarni koʻpaytirishga, ikkihadni ikki hadga 

koʻpaytirishga hamda soddalashtirishga doir misollarni qaraydi. Al-Xorazmiy 

misollaridan ba’zilarini keltiramiz: 

1. xx)10(  ;     2) )10)(10(  xx ; 

 

Xulosa. 

Maktab oʻquvchilariga Matematika kursining “Birhad va koʻphadni birhadga 

boʻlish” mavzusini oʻqitish jarayonida maqolada keltirilgan ma’lumotlardan 

foydalanish orqali darsning oʻtilgan mavzuni takrorlash, yangi mavzuni bayon qilish, 

mavzu boʻyicha olingan bilimlarni mustahkamlash qismlarini samarali tashkil etish 

mumkin.. Umuman darsni yanada samarali, natijador va qiziqarli qilib tashkil qilishda 

ta’limning turli interfaol usullaridan foydalanish mumkin. 

